
Аннотация. В статье собрана информация о беременности, целевой группе 

беременных, течении беременности, женских консультациях, токсикозах 

беременных и патологиях беременности. 

Abstract. This article contains information about pregnancy, the target group of 

pregnant women, the course of pregnancy, women's counseling centers, pregnancy 

toxicosis, and pregnancy pathologies. 

Homiladorlik - bachadonda embrion rivojlanishi davridagi ayolning holati. 

Urug‘langan tuxum hujayra bachadonda rivojlanadi, u yerda embrion, barcha zarur 

sharoitga, oziq moddalarga, qulay va nisbatan doimiy muhitga ega bo‘ladi.  

Homiladorlikning davomiyligi - o‘n qamariya oyidir (28 kun x 10). Ona qornidagi 

rivojlanish davrida bitta hujayradan ko‘p hujayrali murakkab organizm rivojlanadi, u ona 

tanasidan tashqarida rivojlanish qobiliyatiga ega bo‘ladi. Bu ayollar uchun mas'uliyatli va 

og‘ir davrda, uning organizmidagi hamma kuch bachadonda rivojlanayotgan homilaga 

beriladn. 

Bo‘lg‘usi onada almashinuv jarayoni, oqsil va boshqa moddalar sintezi, ulardan 

bolaning hujayralari, to‘qimalari va organlari rivojlanadi, neytralizasiya va embrion hayot 

faoliyati mahsulotlarini chiqarish kuchayadi. Homiladorlikning dastlabki uch oyida embrion 

noqulay faktorlar ta'siriga, ayniqsa, sezgir bo‘ladi, ular ichida eng xavflisi onaning virusli 

infeksiyasi - og‘ir gripp, qizilcha, ayollardagi toksikozlar va boshqalar kuzatiladi. 

Homilador ayol – maqsadli guruxi deb, moderator-ma'ruzachidan foyda oluvchi 

guruhni aytamiz. Homilador ayollar-ijtimoiy yo‘nalishga ega bo‘lgan maqsadli gurux sifatida 

ham qaralishi kerak. Homilador bo‘lish bu fiziologik jarayondir. Albatta, ko‘p hollarda 

homiladorlik maroqli va intiqlik bilan kutilgan ijobiy jarayondir. Homiladorlik davrida oilada 

tinch-totuv, farovon muhit yaratilgan bo‘lishi kerak. Urug‘lanishning dastlabki 

bosqichlaridanoq intensiv jarayon boshlanishini yodda tutish kerak. Homila shakllanishi 

davrida stresli vaziyatlar, oziqlanishning buzilishi, noto‘g‘ri jismoniy xarakatlar, homila 

rivojlanishiga salbiy ta'sir qilib, umuman, muhim darajada perinatal ontogenezni 

yomonlashtirib qo‘yishi mumkin. Bunday ta'sirlar oqibatida postnatal ontogenez rivojlanish 

jarayoni ham o‘zgarib ketishi mumkin. Ya'ni tug‘ilganidan keyin go‘dak turli patologik 

xolatlarga duchor bo‘lishi mumkin. Bolani dunyoga keltirish ham ma'lum qiyinchiliklar bilan 

kechadi. Shuning uchun, homiladorlik davrida  (perinatal davr) bo‘lg‘usi onaga albatta 

e'tibor qaratilishi kerak. 

Bolani me’yoriy holda rivojlanishi va uning sog‘liq holati ko‘p jihatdan onaga va 

homiladorlikning kechishiga bog‘liq bo‘ladi. Ayol kishi bo‘yida bo‘lib, ona bo‘lishiga 

tayyorlanar ekan, bo‘lajak farzandi haqida g‘amxo‘rlik qilishi kerak. Ayol homiladorligining 

dastlabki alomatlari paydo bo‘lgandayoq ayollar maslahatxonasiga borishi shart. Ayollar 

maslahatxonasi ona bilan bola sog‘lig‘ini muhofaza qiladigan muassasalarning ilk bosqichi 

hisoblanadi. Bu yerda homilador ayolda homiladorlikning eson-omon kechishi va yangi 

tug‘ilgan chaqaloqning rivojlanishi uchun barcha zarur chora-tadbirlar ko‘riladi. Har bir 

homilador ayol shuni unutmasligi kerakki, bo‘lajak farzandining sihat-salomat bo‘lishi uning 

o‘ziga bog‘liq. Homiladorlik maslahatxonasiga qanchalik erta borsa, homiladorlik 

shunchalik aniq qo‘yiladi, homiladorlikning kechishida biror o‘zgarish ro‘y bersa, darhol 

zarur chora-tadbirlar ko‘riladi. Ba’zan ayol kishi boshqorong‘ilik paytida ko‘ngli aynab 

qusadi,ovqatning mazasi boshqacha tuyuladi va hakozo, bu alomatlar faqat homiladorlik 

uchun emas, balki boshqa qator kasalliklar uchun ham xosdir. 

Ayollar maslahatxonasida bo‘lajak ona klinik va laboratoriya tekshiruvidan o‘tkaziladi. 

Uni ginekolog, terapevt, endokrinolog, okulist, stomatolog ko‘radi va u dispanser 

nazoratiga olinadi. 

Ayolda o‘zining va homilaning sog‘lig‘iga xavf soladigan birorta og‘ir kasallik (yurak 

porogi, o‘pka, buyraklar, jigan va boshqa organlarining jiddiy zaralanishi) topilgudek bo‘lsa, 

shifokorlar homiladorlikni saqlab qolish yoki bolani oldirish masalasini hal etadilar.  

Kunlardan birida ayollar maslahatxonasiga bir homilador ayol keladi. Uning bo‘yida 

bo‘lganiga 10 hafta bo‘lgan. Ayol tekshiruvdan o‘tganida yurak parogi borligi aniqlanadi. 

Shifokorlar bu ayolni sinchiklab tekshirishdi va terapevtning doimiy nazoratida tursa, 

hamda qunt bilan davolansa, eson-omon farzandini dunyoga keltirishini aytishadi. Ayol uch 

marta kasalxonada davolandi. U oy kuni yetib, ko‘zi yoridi - undan sog‘lom bola tug‘ildi. 

Shuning uchun ham har bir sog‘lom ayol homiladorlikning birinchi yarmida oyda bir 

marotaba ayollar maslahatxonasiga borib turishi zarur. 

Homilador ayolda turli toksikozlar bo‘lsa, u davolanishi kerak, chunki toksikoz 

homilaning rivojlanishiga ta'sir qiladi, uning kislorodga yolchimasligiga olib boradi, 

shuningdek tug‘ruq davrida har xil og‘ir holatlar sodir bo‘ladi, bola kasal yoki o‘lik tug‘ilishi 

mumkin. 

Homiladorlikning birinchi va ikkinchi yarmida uchraydigan toksikozlar tafovut qilinadi. 

Homialdorlikning birinchi yarmidagi toksikozda ayolning ishtahasi yo‘qoladi, ko‘ngli 

aynaydi, qusadi, og‘zi taxir bo‘ladi. Bu xodisalar sust bo‘lsa, hech qanday xavf bo‘lmaydi, 

davolashning ham hojati yo‘q, 2-3 oydan keyin o‘z-o‘zidan o‘tib ketadi. Ular zo‘rayganda 

esa davo buyuriladi. Homiladorlikning ikkinchi yarmida oyoq shishishi, yuz ko‘pchishi,bosh 

og‘rishi va ko‘ngil aynashi mumkin. Tekshirib ko‘rilganda qon bosimining oshgani 

aniqlanadi, siydikda o‘zgarishlar topiladi. Bunday holatda homilador ayol kasalxonada 

davolanishi kerak bo‘ladi. 

Onaning homiladorlik davrida har qanday yuqumli kasallikka chalinishi homilaga ta’sir 

qilmay qolmaydi. Homilador ayolning virusli kasalliklar bilan kasallanishi ayniqsa xavfli. 

Sababi shundaki, zarodish xujayralari viruslarning zararlovchi ta'siriga organlar murtaklari 

endi shakllanib kelayotgan davrda juda ta'sirchan bo‘ladi. Kuz-qish paytida yuqori nafas 

yo‘llari katari va gripp ko‘paygan davrda homilador ayol o‘zini ehtiyot qilishi kerak. U havo 

vannalari olib turishi, badanini nam sochiq bilan sekin asta ishqalab artib, organizmni 

chiniqtirib borishi o‘zi uchun yaxshi bo‘ladi. Homilador ayol yuqumli kasallik bilan og‘rigan 

bemorlarga yaqin yurmasligi, buning iloji bo‘lmasa, doka niqobdan foydalanishi kerak. 

Yuqumli kasalliklar ichida toksoplazmoz homilaga ona qornida katta zarar yetkazishi 

bilan ayniqsa xavflidir. Bu kasallik oqibatida bola oy- kuni yetmay dunyoga kelishi yoki o‘lik 

tug‘ilishi, ko‘r, majruh, esi past bo‘lib tug‘ilishi mumkin. Bu infeksiya homilador ayol ko‘zi 

yoriguniga qadar bo‘ladi. Agar kasallik vaqtida aniqlanib, davolansa, aksari sog‘lom bolani 

dunyoga keltiradi. Homilador ayol albatta rezus-faktorga tekshiriladi.  

Rezus-faktor odamning qizil qon tanachalarida (eritrositlarida) bo‘ladigan oqsil 

tabiatidagi moddalar bo‘lib, odamlarning 85 foizida bo‘ladi, qolgan 15 foizida esa ushbu 

oqsil  tabiatidagi moddalar bo‘lmaydi. Agar ona rezus-manfiy bo‘lib, homila esa rezus-

musbat bo‘lsa, u holda ona bilan homila o‘rtasida rezus-raqobat yuzaga keladi, natijada 

chaqaloqlar gemolitik kasallik bilan tug‘iladi. Kasallikning og‘ir turida chaqaloqning 

markaziy nerv sistemasi qattiq zararlanadi va oqibatda bola jismoniy hamda psixik jihatdan 

nogiron bo‘ladi. Bu kasallikni oldini olish uchun ayol davolanishi kerak. Shifokor bunday 

ayollarga yaqin ikki yil ichida homilador bo‘lmaslikka harakat qilishini, ginekolog nazoratida 

maxsus profilaktik davo olishini maslahat beradi. 

